
 
 
 

 
Ályktun um mönnunarvanda hjúkrunar á Landspítala  

áhrif á öryggi sjúklinga 
15. júní 2018. 

 

Hjúkrunarráð Landspítala lýsir yfir þungum áhyggjum af skorti á hjúkrunarfræðingum og þeim 

margvíslegum afleiðingum sem hann hefur í för með sér! 

Opnum sjúkrarúmum á Landspítala  fækkar stöðugt og hefur það víðtæk áhrif, einkum á öryggi 

sjúklinga og þjónustu. Um mánaðarmótin, maí-júní voru til að mynda 49 sjúkrarými lokuð á 

Landspítala vegna skorts á hjúkrunarfræðingum.  

Í sumar verður m.a. gripið til þeirra ráðstafanna að loka einu sérhæfðu bráðamóttöku landsins 

fyrir hjartasjúklinga, í fjórar vikur, og verður starfsemin flutt í Fossvog. Ástæðan er skortur á 

hjúkrunarfræðingum. 

Öryggi sjúklinga er ógnað þegar skortur er á hjúkrunarfræðingum.  

Rannsóknir hafa sýnt að fylgni er milli mönnunar hjúkrunarfræðinga og afdrifa sjúklinga. Þar 

sem mönnun er ábótavant eykst tíðni endurinnlagna sem og dánartíðni sjúklinga. 

Viðvarandi álag og undirmönnun hefur áhrif á líðan og starfsþrek hjúkrunarfræðinga og eykur 

hættu á kulnun, mistökum og brottfalli úr starfi. 

Stjórnendur Landspítala og annað starfsfólk hefur lagt mikla vinnu í að bæta starfsumhverfi og 

aðstæður hjúkrunarfræðinga en betur má ef duga skal. 

Landspítali þarf að vera samkeppnisfær við aðra atvinnurekendur sem kunna að meta færni 

hjúkrunarfræðinga. 

Stjórnvöld á Íslandi hafa lýst því yfir að þau vilji standa með heilbrigðiskerfinu, nú er tími til að 

standa við yfirlýsingarnar. Án hjúkrunar er ekkert heilbrigðiskerfi.  

Hjúkrunarráð Landspítala vill brýna við ráðamenn til að standa við orð sín og gera allt það sem í 

þeirra valdi stendur til að bæta stöðu hjúkrunar á Landspítala! 

 

Hjúkrun skiptir máli fyrir okkur öll.  

Fyrir hönd stjórnar hjúkrunarráðs,  

 

_______________ 

Marta Jónsdóttir  

Formaður hjúkrunarráðs Landspítala 

  

 

 


